
OPĆINSKO VIJEĆE BREZA 
- SLUŽBA OPĆINSKOG VIJEĆA – 

 

Predmet : Odgovor na vijećničku inicijativu 

Na sjednici Općinskog vijeća Breza održanoj dana 27.10.2022. godine, u okviru 
vijećničkih pitanja, vijećnikAmina Jekalović pokrenula je vijećničku inicijativu koja se odnosi 
na postavljanje novih rasvjetnih tijela, i ista glasi: 
„Inicijativa za postavljanje rasvjete u Zanatskom centru i parku iza Zanatskog centra.“ 

U vezi pokrenute inicijative dajemo sljedeći odgovor: 
 

Inicijativa pokrenuta od strane uvažene vijećnice je zaista opravdana i u prethodnom 
periodu u više navrata je bila predmet rasprava i pokušaja da se riješi. Međutim, realiazcija 
inicijative je vrlo zahtjevna iz razloga što je na terenu vrlo teško definisati lokacije za 
postavljanje rasvjetnih stubova zbog neplanske dogradnje objekata i zauzimanja slobodnih 
površina između prvobitno izgrađenih objekata na koje su se mogli postaviti stubovi.  

Međutim, kompletna ulica Bosanaska mora se rekonstruisati i u tom smislu u toku zime 
neophodno je uraditi projektnu dokumentaciju koja će obuhvatiti i rješavanje sistema javne 
rasvjete.   

 
 

 
Obrađivač: Kenan Kadrić 

 
 

Dostavljeno         Pomoćnik načelnika 
1 x Naslov 
1 x a/a         Salih Hasanspahić 

 OPĆINSKO VIJEĆE BREZA 
- SLUŽBA OPĆINSKOG VIJEĆA – 

 

Predmet : Odgovor na vijećničku inicijativu 

Na sjednici Općinskog vijeća Breza održanoj dana 27.10.2022. godine, u okviru 
vijećničkih pitanja, vijećnik Haris Jusić pokrenuo je vijećničku inicijativu koja se odnosi na 
postavljanje novih rasvjetnih tijela, i ista glasi: 

„Naime u ulici Tičija koja spada u gradsku zonu potrebno je postaviti pet rasvjetnih 
tijela od broja 79 do 85 na već postojeće stubove Elektroprivrede. Molim nadležne službe da 
u plan i program proširenja javne rasvjete uvrste i ovaj prijedlog“ 

U vezi pokrenute inicijative dajemo sljedeći odgovor: 
  
 Kao što je navedeno u inicijativi vijećnika u ulici Tičija od rasvjetnog stuba 79 do 85 
nije uspostavljen sistem javne rasvjete. Obzirom da se radi o većem broju rasvjetnh tijela, a 
ugovor o održavanju javne rasvjete za tekuću godinu je u završnoj fazi realizacije, osvjetljenje 
navedenog dijela ulice potrebno je planirati u programu održavanja sistema javne rasvjete za 
narednu godinu. U tom smislu od strane stručnih lica koja budu učestvovala u izradi 
programa izvršit će se uviđaj na terenu, utvrditi tehnička mogućnost dogranje te izraditi 
predmjer i predračun potrebnih radova koji će se ugraditi u program održavanja sistema 
javne rasvjete za narednu godinu ili ukoliko bude mogućnosti da se kroz projekat 
modernizacije tog dijela sistema rasvjete izvrši proširenje sistema javne rasvjete na ovaj dio 
ulice.  
 
 
Obrađivač: Kenan Kadrić 

 
 

Dostavljeno         Pomoćnik načelnika 
1 x Naslov 
1 x a/a         Salih Hasanspahić 

OPĆINSKO VIJEĆE BREZA 
- SLUŽBA OPĆINSKOG VIJEĆA - 

 

Predmet : Odgovor na postavljenu vijećničku inicijativu  
 

U okviru vijećničkih pitanja na sjednici Općinskog vijeća Breza koja je održana 
27.10.2022. godine, vijećnica Jekalović Amina je postavila vijećničku inicijativu koja glasi: 

„Inicijativa za sanaciju makadamskog puta od naselja Slivno do naselja Neprivaj. 
Navodno je predviđeno Godišnjim planom i programom održavanja javnih cesta na području 
Općine Breza za period 15.03.-15.11.2022.godine.“ 

U vezi postavljene vijećničke inicijative dajemo sljedeći odgovor : 
  

Kroz realizaciju Programa redovnog održavanja i zaštite javnih cesta na području Općine 
Breza za 2022. godinu, dana 17.11.2022. godine izvršeno je snimanje potreba za sanaciju 
makadamskog puta prema naselju Neprivaj, sačinjen radni nalog RN 3/22 s pripadajućom 
tehničkom specifikacijom i isti je proslijeđen dobavljaču radova „Mušinbegović gradnja“ d.o.o. 
Visoko na realizaciju.  

 
Obrađivač: Rašida Mušanović 
 
 

 
 
 
 
 
 
 

Dostavljeno         Pomoćnik načelnika 
1 x Naslov 
1 x evidencija 
1 x a/a          Salih Hasanspahić 

OPĆINSKO VIJEĆE BREZA 

Predmet : Odgovor na postavljenu vijećničku inicijativu  

U okviru vijećničkih pitanja na sjednici Općinskog vijeća Breza koja je održana 
27.10.2022. godine, vijećnik Abadžija Nedim  je  postavio vijećničku inicijativu koja se odnosi 
na dostavljanje cjelokupne dokumentacije u vezi izgradnje kružnog toka u centru grada, koja 
glasi: 

„Zahtjevam da mi se dostavi cjelokupna dokumentacija u vezi izgradnje „Kružnog toka“ 
u centru grada ( u elektronskoj ili pismenoj formi).“ 

 
U vezi postavljene vijećničke inicijative,a na osnovu dodatnog pojašnjenja putem usmene 

komunikacije, dajemo sljedeći odgovor : 
 
Izgradnja kružnog toka 2-spoj R 444 i ulice ZAVNOBIHa se vrši na osnovu Glavnog 

projekta izgradnje kružnog toka izrađenog od strane projektanta „IGA-3d“ d.o.o. Sarajevo i 
Rješenja za građenje broj: 04/1-5-19-1882/21 od 08.04.2022.godine, izdatog od strane 
nadležne općinske službe.  

 
Po provedenom postupku Javne nabavke, zaključen je Ugovor o javnoj nabavci radova 

„Izgradnja kružnog toka 2 -spoj R444 i ulice ZAVNOBIHa, Općina Breza“, broj:01/2-04-753-
4/22 od 13.05.2022.godine, između Općine Breza i Kantonalne direkcije za ceste Ze-Do 
Kantona , kao ugovornog organa s jedne strane i „Mušinbegović - gradnje“ d.o.o. Visoko kao 
dobavljača radova, s druge strane. 

 
Ugovor o stručno tehničkom nadzoru između Ministarstva za prostorno uređenje-

kantonalne direkcije za ceste kao naručioca usluga i Privrednog društva „QUATTRO-DI“ d.o.o. 
Visoko, kao izvršioca usluga, je sklopljen 30.05.2022.godine. 

 
Dobavljač radova je od strane nadzornog organa uveden u posao 10.06.2022.godine, 

upisom u građevinski dnevnik.  
 
Od dana uvođenja u posao do datuma sačinjavanja odgovora na vijećničku inicijativu, 

Kantonalna direkcija za ceste je u tri navrata izdavala Rješenja o obustavi saobraćaja, na 
osnovu zahtjeva dobavljača radova. 

 
Općina Breza  kao ugovorni organ je zadnjom saglasnošću odobrila produženje roka za 

izvođenje radova do 18.11.2022.godine, na osnovu urgencije stručno tehničkog nadzora broj: 
11-1/22 od 01.11.2022.godine i zahtjeva dobavljača radova broj: MG-1292/22 od 
27.10.2022.godine. 

Stepen izvedenosti radova je: izvedeni svi pripremni, zemljani, radovi na odvodnji i 

dreniranju, dio betonskih radova, asfalterski radovi- izvedba dva sloja asfalta. U toku su radovi 
na polaganju betonske galanterije na svim pripremljenim površinama trotoara. Ostaje za izvesti 
-završetak radova na polaganju betonske galanterije i izvedbi vertikalne saobraćajne 
signalizacije.  

 
O realizaciji svih aktivnosti, tj. o realizaciji je Ugovora o javnoj nabavci radova „Izgradnja 

kružnog toka 2 -spoj R444 i ulice ZAVNOBIHa, Općina Breza“, Općinsko Vijeće Breza će biti 
blagovremeno upoznato. 

 
 
S poštovanjem! 
 
 
Prilog:  
1 x Ugovor u javnoj nabavci radova 
1 x Ugovor o stručno tehničkom nadzoru 
 
 
  

Obrađivač: R.Mušanović 
 
 
 
Dostavljeno         Pomoćnik načelnika 
1 x Naslov 
1 x evidencija 
1 x a/a   
           Salih Hasanspahić 

            OPĆINSKO VIJEĆE BREZA 
       - SLUŽBA OPĆINSKOG VIJEĆA - 
                               Ovdje 
 
 
 
 
Predmet:  Odgovor na vijećničko pitanje, dostavlja se.- 
 
Na sjednici Općinskog vijeća Breza održanoj 27.10.2022. godine, u okviru vijećničkih pitanja i 
inicijativa, vijećnik Malik Čorbo je u pismenoj formi uputio pitanje, koje glasi: 

 
„Na prethodnim sjednicama OV podnio sam inicijativu za uređenje međa i živica - zaraslog 
žbunja oko ceste na relaciji Podžupča - Župča, kao i na teritoriji cijele općine. Tražim izvještaj 
šta je urađeno po tom pitanju. Da li su vlasnici parcela gdje je obraslo žbunje dobili obavijest 
za uređenjem i da li su izvršili, da li se neko sankcionisao po tom pitanju? 
Takođe tražio sam da se popravi kanalizacija na putu Podžupča - Župča gdje svakodnevno 
pola godine kanalizacija teče. Tražim da se kazni MZ Župča jer je u nadležnosti MZ Župča, 
ukoliko se u roku 30 dana ne popravi, te da se iznađe način da to bude sanirano.“ 
 
Vezano za vjećničko pitanje sanitarno - komunalni inspektor Općine Breza daje sljedeći odgovor: 
Postupajući po službenoj dužnosti, a na inicijativu mnogobrojnih prijava građana, kao i vijećnika u 
Općinskom vijeću Breza, sanitarno - komunalni inspektor Općine Breza izvršio je inspekcijski nadzor 
na kompletnom području općine Breza, a u vezi rastinja iz privatnih posjeda koje prelazi preko 
granične linije posjeda na javnu površinu, čime dolazi do sužavanja lokalnih puteva, nepreglednosti u 
odvijanju saobraćaja, kao i narušavanju izgleda ulice/naselja. 
 
Tom prilikom je konstatovaono da u svakoj mjesnoj zajednici/podružnici zaista postoje neuređene 
međe, koje sužavaju širinu puta, kao i da iste ometaju odvijanje saobraćaja, te narušavaju izgled 
naselja. 
Odredbama člana 26. Odluke o komunalnom redu („Službeni glasnik Općine Breza“, broj 1/19) 
propisano je:“Vrtove, voćnjake i druge slične površine (ograđene i ne ograđene) te ograde, kao 
i neizgrađena građevinska ili druga zemljišta u privatnom vlasništvu uz javne površine, 
vlasnici i korisnici moraju držati urednim i funkcionalnim, kako iste ne bi narušavale opći 
izgled ulice/naselja.“ 
 
Imajući u vidu naprijed navedeno, a kako se radi o cijelom području općine, inspektor je uputio 
cirkularno inspekcijsko upozorenje bro: 03/1-2-19-2101/22 od 08.07.2022. godine, na ruke svih 
predsjednika mjesnih zajednica/podružnica, kojim ih upozorava da su dužni zvršiti animiranje svih 
stanovnika svojih mjesnih zajednica/podružnica, a koji imaju katastarske parcele koje izlaze na javno 
dobro (javni put), da iste urede shodno naprijed navedenom članu Odluke, te inspektora obavijeste o 
poduzetim radnjama. Takođe, ostavljena im je mogućnost da organizuju radne akciju u mjesnim 
zajednicama/podružnicama, kako bi izvršili raskres tj.uklanjanje rastinja koje se nalazi na javnoj 
površini (u bankini puta) a potiće iz privatnih parcela, te kao takvo smeta odvijanju saobraćaja na 
predmetnoj lokaciji i narušava opći izgled ulice/naselja. 

Kontrolom izvršenja predmetnog inspekcijskog upozorenja, inspektor je konstatovao da su mnoge 
mjesne zajednice/podružnice zajedničkim radnim akcijama, ali i sami pojedinci u istima, postupili po 
naloženom. 
 
Za sve one koji su se oglušili na ovo upozorenje, inspektor je poduzeo i jos uvijek poduzima sljedeće 
korake, a to je da neposrednom kontrolom na licu mjesta, zatim putem katastarskog operata Općine 
Breza, ali i podataka od strane predsjednika mjesnih zajednica/podružnica (isti dostavljaju spisak 
mjestana koji imaju neuređene međe), dolazi do vlasnika katastarskih parcela koje izlaze na javno 
dobro (javni put), te nalaže otklanjanje utvrđenih nepravilnosti. 
 
Inspektor u ovom predmetu još uvijek nije poduzimao represivne mjere iz razloga što prevencija i 
korekcija daju rezultate na terenu. 
 
Kada je u pitanju dionica puta Podžupča - Župča, inspektor je njen obilazak izvršio 07.06.2022. 
godine, te prilikom kontrole konstatovao da je prioritet da se izvrše radovi iz nadležnosti općine u 
skladu sa programom „Redovno održavanje lokalnih cesta i ulica na području Općine Breza“, 
uzimajući u obzir činjenicu da je inspektor prošle godine upozoravao lica privatnih parcela da urede 
svoje međe koje graniče uz javno dobro, te da je stanje ove godine prilično dobro, jer su isti postupili 
po upozorenju. 
Međutim činjenica je da su radovi na uređenju međa kontinuiran posao i obaveza samih vlasnika 
parcela (najmanje 2x godišnje) i da inspektor ne bi trebao svake godine upozoravati te iste vlasnike, 
imajući u vidu i druge poslove, kao i obim stih, koje obavlja sanitarno - komunalni inspektor Općine 
Breza. 
 
U vezi Vašeg drugog dijela pitanje, a koje se odnosi na izlijevanje kanalizacije na lokalnom putu 
Podžupča - Župča, lokalitet Menjaci, inspektor je itekako upoznat, pa je shodno svojim 
nadležnostima, te izlaskom na teren, utvrdio činjenično stanje i poduzeo određene mjere. 
 
Podsjećamo Vas da se radi o lokalnom sistemu odvodnje otpadnih voda, koji je u vlasništvu mjesne 
zajednice, odnosno fizičkih i pravnih lica koja su ga izgradila za svoje potrebe, a koji su dužni isti 
održavati u funkcionalnom stanju. Održavanje podrazumjeva redovan pregled, popravku pojedinih 
dijelova, ili remont pojedinih dijelova. Međutim svjedoci smo da su lokalni sistemi odvodnje na cijelom 
području općine Breza prepušteni sami sebi kada je u pitanju održavanje i upravljanje istih. Upravo 
zbog te činjenice pristupilo se izradi nove Odluke o odvodnji i prečišćavanju otpadnih voda („Službeni 
glasnik Općine Breza“, broj 3/19) kojom se nastoji uvesti red u ovoj oblasti. Pojedine odredbe 
navedene Odluke jasno propisuju vlasništvo, korištenje, održavanje i finansiranje lokalnih sistema 
odvodnje otpadnih voda. 
 
Imajući u vidu naprijed navedeno, inspektor je upozorio MZ Župča na obaveze iz Odluke, kao i na 
rokove u kojima je ista dužna imenovati Odbor za izgradnju i održavanje sistema, osnovati Fond za 
održavanje, kao i visinu mjesečne naknade za korištenje sistema, te izgrađene a ne dovršene sisteme 
završiti u skladu sa propisima o građenju. Takođe je istu upozorio da poduzme mjere kako bi se što 
prije pristupilo otklanjanju trenutnog začepljenja predmetnog kanalizacionog voda, a sve u cilju zaštite 
zdravlja ljudi, jer predmetna lokacija kao takva predstavljala mjesto mogućeg širenja bolesti i zaraze. 
 
Na upućeno upozorenje, predsjednik mjesnog područja Župča je dana 10.11.2022. godine pristupio u 
prostorije inspekcije Općine Breza, te inspektora obavijestio da su započeti radovi na predmetnom 
kvaru i da će isti ubrzo biti završeni.  
                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         
Dostavljeno:                                                                                     Sanitarno - komunalni inspektor                                                                                                                                                                          

1. Naslovu                                                                                                                                                  
2. Pomoćnik načelnika 03/1                                                          Elsada Šehović, dipl.ing.hem.                                                          
3. Evidencija   
4. a/a                                                                                                                    

